
Oddagrein

Á flokstingi hjá Tjóðveldi um viku­
skiftið kom enn einaferð hugskotið 
um at skipa blokkpolitikk á tingi. Á 
tann hátt kundi veljarin hildið flokk­
um til svars fyri sínar gerðir.

Annita á Fríðriksmørk, fyrrver­
andi tingkvinna, bar hetta upp á mál 
á fundinum, sum var í Fámjin um 
vikuskiftið, og hon nevndi Javnað­
arflokkin, Framsókn og Sjálvstýris­
flokkin sum møguligar blokkfelagar 
hjá Tjóðveldinum.

Á landsfundi hjá Javnaðarflokki­
num fyri hálvum øðrum ári síðani 
nevndi Jóannes Eidesgaard eisini 
hetta sama um blokkpolitikk, sum 
táverandi tjóðveldistingmaðurin, 
Sjúrður Skaale eisini hevði nevnt 
stutt frammanundan.

Hvørjaferð vit hava løgtingsval 
– og nýggj samgonga verður skipað, 
so fáa vit dømi um, hvussu týdning­
armikið tað hevði verið, um føroyski 
veljarin veruliga hevði eitt val, tá 
hann fór á val. Men tað hevur hann 
ikki. Veljarin hevur ikki hóming av, 
hvat hann fær, um hann velur hend­
an ella handan flokkin.

Anders Fogh Rasmussen varð 
kendur fyri sín kontraktpolitikk, sum 
eitt nú legði dent á skattasteðg og 
stórt afturhaldni í útlendingamálum. 
Fólk vistu tí, hvat tey fingu, um tey 
valdu Vinstra, Konservativu ella 
Dansk Folkeparti.

Føroyskur politikkur er so lagt 
av leið frá hesum.  Meðan tey í Dan­
mark kunn eftirmeta politikki, so 

er føroyski veljaran fullkomiliga på 
herrens mark. Valdysturin er púra 
ókeypis fyri flokkarnar, sum tí held­
ur ikki tíma at hava ein støðugt 
greitt formuleraðan politikk. Teir 
finna upp á okkurt upp undir valið, 
sum so bara verður skúgvað til viks 
eftir valið, tí »man fær ikki alt í eini 
samgongu«.

Men samgongurnar skulu gerast 
undan valinum og ikki eftir valið!

Men skal blokkpolitikkur bera 
til í Føroyum, so hevur tað sínar 
avmarkingar við sær. Skulu eitt 
nú Tjóðveldi og Javnaðarflokk­
urin gera eina samgongu fyri valið, 
so mál lægsti – ella í hvussu so er 
ikki hægsti –  felagsnevnari nýtast 
í tjóðskaparmálinum. Tað sama um 

Sambandsflokkurin og Fólkaflokk­
urin skulu í blokk. Tá skulu tey sjóva 
saman vinnu- og fiskivinnupolitikk­
in, eins og konservativu og liberalu 
hugsjónarstevnuna.

Um vit ikki fáa eitt betri grundað 

samstarv millum flokkar á tingi, so 
er spurningurin, um vit yvirhøvur 
skulu hava eina flokkaskipan í Før­
oyum.

Javnaðarflokkurin og Tjóðveldi 
hava nú nevnt møguleikan. Báðir 
flokkarnar liggja lágt í metum velj­
arans. Vísið nú, um tit kunnu skapa 
álit og soleiðis fáa álit veljarans. Fáa 
vit ein blokk, so kemur hin av sær 
sjálvum. Tað hevði gagnað veljar­
anum, tað hevi gagna øllum flokk­
unum, og tað hevði gagnað fólka­
ræðinum.

Samgongur skulu skipast 
fyri valið og ikki eftir valið

Sum ein beinleiðis avleið­
ing av politikkinum hjá  
landsstýrinum, varð priv­
atiseringin av Lívstrygging 
í morgun avlýst.

Tað var í fjør, at Bank­
Nordik keypti helmingin 
av felagnum frá Vinnumál­
aráðnum.

Men broytingarnar hjá 
samgonguni á pensjóns­
økinum, sum komu í gildi 
á nýggjárinum, vórðu so 
mikið umfatandi, at tær 
tóku grundarlagið undan 
avgerðini hjá BankNordik 
at keypa tryggingarfelagið.

Bankin sigur í tíðinda­
skrivi, sum kom beint fyri 
evstamark í morgun, at 
keypsavtalan ásetti, at yvir­
tøkan skuldi fara fram við 
ársskiftið 2011/2012. 

»Eftir at sølusáttmálin 
var undirskrivaður, broytt­
ust viðurskiftini fyri lívs­
tryggingarvirksemi seg 
heilt nógv, og førdi hetta 
við sær, at partarnir fyri 
nýggjár avráddu at útseta 
endaligu søluna til 1. juli 
2012. Ímeðan skuldu allir 
sáttmálapartarnir við 
nýggju avbjóðingunum 
finna fram til semju um 
leist fyri søluna og fram­

haldandi lønandi rakstur 
av felagnum, herundir 
minking og avmarking av 
landskassaveðhaldinum 
fyri tryggingar, teknaðar 
fyri 1. januar 2000«. 

Sambært Vinnumála­
ráðnum er orsøkin til, at 
handilin bleiv av ongum, 
fyrst broyting í langari 
rentu, herdar solvensreglur 
– skapt av fíggjarkreppu 
og sum orsøk nummar trý 
nevndir Vinnumálaráðið 
skatting av pensjónum við 
inngjald heldur enn út­
gjald.

– Men orsøkin er eyðsýnt. 
Landsstýrið hevur enn ein­
aferð spent bein fyri eini 
privatisering – hesaferð við 
at gera umstøðurnar hjá 
einum tryggingarfelag so 
truplar, at eingin tímir at 
keypa tryggingarfelagið.

Landsstýrið kvaldi 
Lívstrygging

Øll vinna við blokkpolitikki

Fríggjakvøldið verður finalan 
í donsku sjónvarpssendingini 
X-Factor.

Hetta kvøldið fara føroyski 
Sveinur, sum leitað saman 
við bassistinum í Carpark 
North, Søren Balsner, fyri at 
fáa ta heilt røttu rokkorkuna 
og íblásturin til sína vinnara­
single. Hann fer at kappast 
móti Idu, sum hevur skriv­
að sína vinnarasingle saman 
við Tobias Stenkjar og Søren 
Vestergaard, sum hevur 
eina fortíð í rokkbólkinum 
Apollo, og Linu, sum hevur 

komponerað saman við X 
Factor sangvenjaranum 
Engelina og framleiðsl­
utoyminum Providers, 
sum er liðið aftan fyri 
mong hitt hjá Medinu.

Óivað hevur tann 
sendingin minst líka 
stóran áhuga millum 
føroyingar, sum Dagur og 
vika, og tí hevur Kringvarp 
Føroya valt at flyta Dag og 
Viku, til X Factor er av.

Dagur og Vika verður tí 
tað kvøldið send klokkan 
20.15.

Dagur & Vika má 
víkja fyri X Factor

Kunst­
historie 

og andre 
kunstige 
historier
Ole Wich
kjak á síðu 18-19

Hensia 
koyrdi 
tanks und­
ir krígnum
Miðvikan á síðu 22-23

Eirikur Lindenskov
eirikur@sosialurin.fo

Hugskot og viðmerkingar – send sms til 225000


